
看山

作者：元好問　金朝

本作品收錄於《元遺山集》

慘慘悲去國，郁郁賦《卜居》。

不采西山薇，即當葬江魚。

今日忽有得，蕩如脫囚拘。

青山坐終日，忘讀案上書。

臯壤與山林，使我欣然歟？

我身天地間，托宿真蘧廬。

無窮閱有限，萬期亦須臾。

坎止及流行，何計疾與徐？

百年險與夷，又似萬里途。

良馭馳康莊，九折亦摧車。

必惟易之就，遇險當何如？

看山

化化復生生，體異理不殊。

鷺非沐而白，鳥豈點一作「黔」而烏？

誰續長踁�鶴？誰截短足鳧？

孔墨不暖席，盜跖華堂居。

公車困方朔，太倉飽侏儒。

杜子露雙肘，朝參出無驢。

軟裘與快馬，照耀輿臺軀。

天隨隱笠澤，杞菊供盤盂。

擊鮮日為具，大嚼皆屠沽。

乖逢自乖逢，賦分無賢愚。

作計窮一我，造物良區區。

向也憂不足，乃今樂有餘。

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

